XUNTA
DE GALICIA _gshas

CONVENIO DE COLABORACION ENTRE A XUNTA DE GALICIA, E OS CONCELLOS DE
MELIDE E PALAS DE REI PARA O MANTEMENTO DUNHA BRIGADA DE EMERXENCIAS
(PROTECCION CIVIL)

Santiago de Compostela, 1 de xullo de 2019

REUNIDOS

Dunha banda, Alfonso Rueda Valenzuela, vicepresidente e conselleiro de Presidencia, Administracions
Publicas e Xustiza, actuando en nome e representacion da Xunta de Galicia, en virtude do Decreto
148/2016, do 13 de novembro, polo que se nomean os titulares dos departamentos da Xunta de
Galicia, no exercicio das facultades que lle confire o artigo 34 da Lei 1/1983, do 22 de febreiro,
reguladora da Xunta e da sua presidencia.

Pola outra parte, José Manuel Pérez Penas, alcalde do Concello de Melide, e Pablo José Taboada
Camoira, alcalde do Concello de Palas de Rei, actuando en virtude das facultades representativas que
lles atriblen os artigos 21.1 b) da Lei 7/1985, de 2 de abril, reguladora das bases do réxime local e
61.1.a) da Lei 5/1997, do 22 de xullo, de Administracién Local de Galicia

Os reunidos actlian no exercicio dos seus cargos €, na representacion que detentan, recofiécense
capacidade para obrigarse nos termos do presente convenio de colaboracion e para o efecto

EXPONEN

Primeiro. A Constitucion Espafiola sinala no seu artigo 103 que a Administracion debe actuar de
acordo, entre outros, cos principios de eficacia e coordinacion. Seguindo este mandato constitucional,
compre impulsar politicas publicas de cooperacion interadministrativa en especial no mantemento dos
servizos publicos de caracter local que tefien un impacto directo na calidade de vida das persoas.

Segundo. A Lei 39/2015, do 1 de outubro, do procedemento administrativo comin das
administracions publicas, a Lei 40/2015, do 1 de outubro, do réxime xuridico do sector publico e a Lei
5/1997, do 22 de xullo, de Administracion Local de Galicia (en adiante LALGA), recollen ao longo do
seu articulado o principio xeral de colaboracion interadministrativa.

Asemade, o actual contexto de austeridade e control do gasto publico no que se desenvolve a
actuacion do conxunto das administracions obriga a activar medidas tendentes & xestion eficiente dos
recursos dispofiibles, co obxecto de garantir a prestacion de servizos & cidadania en condicions de
calidade e igualdade.

Terceiro. Entre as competencias que lle corresponden & Xunta de Galicia en materia de relaciéns
coas entidades locais galegas, de acordo co disposto nos artigos 194 e 195 da LALGA, figuran as de
cooperacion e colaboracion, que poderan materializarse, entre outras posibilidades, a través da
subscricién de convenios.

Neste mesmo senso, o artigo 48 da Lei 40/2015, do 1 de outubro, de réxime xuridico do sector
publico, establece que as administracions publicas, os seus organismos puUblicos e entidades de
dereito publico vinculados ou dependentes e as universidades publicas, no ambito das suas
respectivas competencias, poderan subscribir convenios de colaboracion con suxeitos de dereito
publico e privado, sen que isto poida supor cesion da titularidade da competencia.

Cuarto. O Decreto 74/2018, do 5 de xullo, polo que se establece a estrutura organica da
Vicepresidencia e Conselleria de Presidencia, Administracions Publicas e Xustiza, configura esta como
o departamento da Xunta de Galicia ao cal lle corresponde a elaboracion, proposta e execucion da
politica do goberno en materia de administracion local, atribuindolle, entre outras, as competencias en
materia de asistencia & Administracion local.

A stia vez, o artigo 22 do antedito decreto determina que a Direccién Xeral de Administracion Local é
0 6rgano encargado da xestidn das competencias atribuidas @ Xunta de Galicia en materia de
Administracion local e a este centro directivo correspondelle, en particular, o fomento das lifias de
colaboracion coas entidades locais galegas no referente & convocatoria e execucion das subvencions a
elas destinadas.

Quinto. Segundo disponen os artigos 25 e 26.1 da Lei 7/1985, do 2 de abril, reguladora das bases do
réxime local e 80 e 81 da LALGA, os concellos deberan prestar a sta cidadania os servizos publicos
gue contriblan a satisfacer as necesidades e aspiracions da vecifianza, entre os que se atopan a
proteccion do ambiente.

Pola sta banda, a Comunidade Auténoma de Galicia ten como obxectivo o desenvolvemento
equilibrado do territorio galego, do medio rural e do urbano, do interior e da faixa costeira, que
permita o progreso econdmico da totalidade do territorio e que a cidadania galega tefia unhas optimas
condiciéns de vida, con independencia do seu lugar de residencia, potenciando e apoiando a
prestacion de servizos por parte dos nosos concellos que son a Administracién mais préxima aos
administrados.

O obxectivo comin é conseguir ou mellorar o funcionamento dos servizos e das infraestruturas
municipais, de forma que os concellos poidan prestar servizos de calidade & vecifianza con
independencia do seu lugar de residencia, coa finalidade de garantir a calidade ambiental, a
prevencion e mitigacion de efectos adversos sobre o ambiente ou a atencion as emerxencias.

Sexto. O artigo 25.5 da Lei 8/2009, do 22 de decembro, pola que se regula o aproveitamento edlico en
Galicia e se crean o canon edlico e o Fondo de Compensacion Ambiental dispon que a distribucion anual
do Fondo regularase mediante orde ditada pola conselleria competente en materia de réxime local, na
gue tamén se estableceran os criterios de reparticion, os entes locais beneficiarios e as actuacions as que
se destinara a parte do fondo que non estiver destinada as entidades cuxo termo municipal se atope
dentro da poligonal de delimitacién dun parque edlico ou resulten afectadas polas correspondentes
instalacions de conexion.

Para tal fin, mediante a Orde do 17 de decembro de 2018 reguldronse os criterios de reparticién do
Fondo de Compensacion Ambiental para o ano 2019 e as actuacions as que se destina, aplicandose parte
do Fondo a actuaciéns especificas de proteccion do ambiente, é dicir, aquelas que tefien por obxecto a
conservacion da biodiversidade, o cofiecemento e utilizacion recreativa e didactica dos recursos naturais e
mais a recuperacion do medio natural degradado ou contaminado, incluidas aquelas que tefien por
obxecto a prevencidn, extincion e xestion de situaciéns de sinistro ou de risco (artigo 2.1.c).

Desde o punto de vista orzamentario, no proxecto 2013 00770 existe un saldo de crédito axeitado e
suficiente para a sua aplicacion eficaz na colaboracion coas entidades locais de Galicia apoiando aquelas
actuacions de creacion e/ou mellora de infraestruturas e equipamentos para a prestacion de servizos
municipais que tenan como finalidade a realizacion de actuacions especificas de proteccién do ambiente,
incluidas aquelas que tefien por obxecto a prevencion, extincion e xestion de situaciéns de sinistro ou de
risco.

Sétimo. Os concellos de Melide e Palas de Rei manifestaron a necesidade extraordinaria de asistencia
por parte da Vicepresidencia e Conselleria de Presidencia, Administracions Publicas e Xustiza para manter
unha brigada de emerxencias que atenda e responda &s singularidades e necesidades de ambos
concellos.

Os concellos de Melide e Palas de Rei atdpanse situados no mesmo centro da xeografia galega.
Ambos os concellos son de caracter eminentemente rural e contan, en conxunto, cunha poboacion
superior aos 11.000 habitantes. Esta poboacion chega a triplicarse no periodo estival e en datas
sinaladas, por diversas razons:

— En primeiro lugar, porque ambos os concellos son lugar de segunda residencia.

— En segundo lugar, milleiros de peregrinos pasan diariamente polas rutas do Camifio de
Santiago que discorren a través dos dous concellos, o Camifio Francés e o Primitivo.

— En terceiro lugar, tanto Palas de Rei, que conta coa distincién de concello de interese turistico,
como Melide supoiien un importante lugar de destino polos seus recursos turisticos.

En definitiva, ainda que resulte dificil de cuantificar de xeito exacto, existe unha elevada poboacion
gue resultaria potencial beneficiaria do servizo.

Este dato poboacional é o principal motivo que xustifica a necesidade de contar cunha brigada propia
de emerxencias, boa cofecedora do territorio de ambos os concellos que poida intervir de contado
diante dunha eventual situacion de sinistro ou risco. A este factor engadense trazos como a gran
dispersion da poboacion e o feito de se tratar dunha zona de grande sinistralidade, ao contar con
moitas pistas rurais sobre as que inciden caracteristicas climaticas e orograficas que dan lugar a
invernos moi duros, con frecuentes xeadas, e verans que rexistran altas temperaturas elevando o
risco de incendios sobre a gran masa forestal.

Unha das particularidades mais importantes para considerar é o feito de Melide ser unha vila de
referencia no lecer nocturno da mocidade, atraendo numerosa xente nova de todos os concellos de
Galicia, especialmente dos limitrofes. Non é preciso afondar nesta circunstancia para atopar as causas
dun elevado nimero de intervencions de emerxencias que se poden prestar dun xeito mais efectivo
de contar cunha brigada con sede en Palas de Rei ou Melide.

Tamén debe terse en consideracién que Melide é cruce de camifios de intenso trafico principalmente a
estrada autondmica que une Betanzos e Agolada e a que vai de Santiago de Compostela a Lugo, coas
inevitables consecuencias asociadas a sinistralidade.

En definitiva, un conxunto de circunstancias e singularidades que fan de maxima necesidade e
urxencia para ambos os concellos poder contar cunha brigada de emerxencias, polo que se estd
traballando para crear un Grupo Municipal de Intervencién Rapida (Grumir) de caracter estable, que
dea servizo a ambos os concellos. Mentres isto non se concreta, precisase da colaboracion da Xunta
de Galicia para cofinanciar os gastos desta brigada.

Asi pois, este convenio de colaboracion responde ao interese publico e social que representa o fomento
de todas aquelas actuaciéns imprescindibles e necesarias para o normal funcionamento da entidade local
e que permitan potenciar e apoiar a prestacion de servizos de calidade por parte dos nosos concellos,
como Administracidn mais préxima aos administrados; asemade correspondese con actuacions
financiables de conformidade cos criterios de reparticion do Fondo de Compensacion Ambiental.

Este contexto local insirese nun marco orzamentario de austeridade e control do gasto publico e,
asemade, necesariamente estable que afectou todas as administracions publicas, sen que a
administracion local sexa unha excepcién neste sentido. Deste marco deriva, entre outras
consecuencias, as dificultades dos concellos de Melide e Palas de Rei para afrontar en solitario o
compromiso econdmico derivado da contratacidn dunha brigada de emerxencias, que constitle o
obxecto desta subvencion.

A conxuntura descrita, a necesidade extraordinaria de asistencia manifestada polos concellos e o
obxectivo da actuacion, asi como a existencia de crédito axeitado e suficiente para a sta aplicacion
eficaz na eliminacidn das carencias no servizo municipal sobre o que se actuara a través do convenio
que se pretende subscribir, unido ao cumprimento dos obxectivos do Fondo de Compensacion
Ambiental, acreditan a existencia de razéns de interese publico que xustifican o recurso ao
procedemento excepcional de concesion directa dunha subvenciéon a favor dos concellos de Melide e
Palas de Rei.

Oitavo. Conforme co establecido no artigo 26.2 da Lei 9/2007, do 13 de xufio, de subvencions de
Galicia, faise constar que neste convenio non son de aplicacion os principios de publicidade e
concorrencia publica, xa que o obxecto do convenio é atender as circunstancias especificas dos
concellos de Melide e Palas de Rei, no que se fai preciso que estes concellos conten cunha brigada de
emerxencias (proteccion civil), como parte necesaria para o desenvolvemento das funcions que tefien
encomendadas, de forma que se preste un mellor servizo & vecinanza, e asemade contribuir a
conservacion, reposicion e restauracion do ambiente.

CVE: eNdCdYIAx6
= Verificacion: https://sede.xunta.gal/cve

4[5]

% Xacobeo 2021 Paxina 3 de 11

=


https://sede.xunta.gal/cve?idcve=eNdCdYlAx6

XUNTA
DE GALICIA _gshas

Noveno. Os concellos de Melide e Palas de Rei cumpren cos requisitos para obter a condicién de
beneficiarios da subvencion de acordo co disposto no artigo 10 da Lei 9/2007, do 13 de xufio, de
subvencions de Galicia. Asi mesmo, acreditaron o cumprimento do deber de remision da conta xeral
do exercicio 2017 ao Consello de Contas de Galicia.

Décimo. O 16 de maio de 2019 os concellos de Melide e Palas de Rei asinaron un convenio de
colaboracion para a xestion compartida dunha brigada de proteccion e mantemento de espazos
naturais. delimitando os dereitos e obrigas das partes asinantes. Neste convenio se designa ao
Concello de Melide como representante da asociacion de concellos e que asume, como tal, os
compromisos recollidos no devandito convenio, principalmente a tramitacién da subvencién e a sUa
xustificacion posterior.

Décimo primeiro. A achega econdmica da Xunta de Galicia farase efectiva con cargo & aplicacion
orzamentaria 05.23.141A.461.1 (CP 2013 00770) na que existe crédito adecuado e suficiente.

Décimo segundo. Con base en todo o anterior, co fin de materializar a colaboracién antes descrita e
estimando que concorren as circunstancias que asi o aconsellan, a Vicepresidencia e Conselleria de
Presidencia Administracions Publicas e Xustiza e os concellos de Melide e Palas de Rei acordan
subscribir o presente convenio de colaboracion segundo as seguintes

CLAUSULAS

Primeira. Obxecto.

1. O obxecto do presente convenio é fixar as lifias de colaboracién entre a Vicepresidencia e
Conselleria de Presidencia, Administracions Publicas e Xustiza e os concellos de Melide e Palas de
Rei para o mantemento dunha brigada de emerxencias (proteccién civil).

O presente convenio baséase no principio xeral de colaboracion interadministrativa, para a
efectividade da coordinacion e eficacia administrativa, que se concreta en:

- Posibilitar a prestacion dun servizo publico de forma eficaz e eficiente.

- Garantir o acceso da vecinanza a uns servizos publicos de calidade mediante unha oferta de
recursos suficiente e equilibrada

- Dar resposta as necesidades de intervencion derivadas das situacions de sinistro ou de risco
gue se produzan como consecuencia das circunstancias especificas destes concellos.

2. A brigada estara composta por 8 membros, cun custo estimado para cinco meses de SESENTA
MIL EUROS (60.000,00 €), segundo o orzamento achegado polo Concello de Melide, que se xunta
COmo anexo a este convenio e do cal forma parte.

3. A brigada de emerxencias (proteccidn civil) desenvolvera os traballos de pedn especialista en
misions de seguridade cidada e participacion en actuaciéns de emerxencia de diversa indole
(incendios, rescates, accidentes de circulacion, incidentes causados por fendmenos
meteoroldxicos, eventos multitudinarios) nos termos municipais de Melide e Palas de Rei.

Segunda. Obrigas dos concellos de Melide e Palas de Rei.

Ademais das establecidas con caracter xeral na Lei 9/2007, do 13 de xufio, de subvencions de Galicia
e na sta normativa de desenvolvemento, son obrigas dos concellos de Melide e Palas de Rei:

1. Cumprir o obxectivo, executar o proxecto, realizar a actividade ou adoptar o comportamento que
fundamenta a concesion da subvencion.

2. Destinar os fondos que se perciban ao obxecto concreto para o que se concede esta subvencion,
executar as actuacions que constitien o obxecto deste convenio e cumprir todas as condiciéns e
obrigas recollidas nel.

3. A xestion da brigada, nos aspectos materiais, técnicos ou de servizo, entre outros, incluida a
coordinacidn, direccion, organizacion e funcionamento; entre outras:

A seleccion do persoal adscrito ao grupo.

o o

Asumir a adscricidn organica e funcional do persoal deste grupo.
c. Coordinar o grupo.
d. Aboar mensualmente as ndominas e demais custos derivados da contratacion do persoal.

e. Tramitacion administrativa, instalacion, reparaciéon e mantemento de infraestruturas e
instalacions do grupo.

4. Xustificar ante o 6rgano concedente o cumprimento da finalidade da subvencion, a realizacién da
actividade ou adopcion do comportamento que fundamentou a stia concesion e o seu custo real,
no prazo e na forma establecidos neste convenio e demais normativa de aplicacion.

5. Proceder ao reintegro, total ou parcial, das cantidades percibidas, se as houbese, xunto cos xuros
de demora correspondentes, segundo o procedemento establecido no artigo 38 da Lei de
subvencions de Galicia, nos seguintes supostos:

a. Incumprimento das condicidéns establecidas para a concesidon da subvencion e para a
correcta execucion e xustificacion do proxecto subvencionado.

b. Incumprimento da obriga de xustificar a efectividade dos pagamentos nos termos da
clausula sexta deste convenio.

c. Reintegrarase o exceso de financiamento publico polo importe pagado que exceda da
cantidade resultante de aplicar ao gasto xustificado a porcentaxe de subvencion
correspondente, nos termos do artigo 21 do Decreto 11/2009, do 8 de xaneiro.

d. Nos suposto de que se produza exceso das subvencions percibidas de distintas entidades
publicas respecto do custo do proxecto ou actividade, nos termos do artigo 23 do Decreto
11/2009, do 8 de xaneiro.

e. Incumprimento das obrigas establecidas no artigo 11 e 15 da Lei 9/2007, do 13 de xufo,
de subvencions de Galicia.

f.  Nos demais supostos de aplicacion, nomeadamente os establecidos no artigo 33 da Lei
9/2007, do 13 de xufio.

6. Comunicarlle ao érgano concedente a obtenciéon de subvencidns, axudas, ingresos ou recursos
gue financien as actividades subvencionadas. Esta comunicacion debera efectuarse no momento
en que se cofneza e, en todo caso, con anterioridade a xustificacion da aplicacion dada aos fondos
percibidos.

7. De ser o caso, seleccionar o persoal adscrito & brigada de conformidade coa normativa de
seleccién do persoal ao servizo das administracions publicas, especialmente a normativa de
aplicacion no ambito local ou, en todo caso, baixo os principios de igualdade, mérito e
capacidade; seran os concellos contratantes os responsables directos das consecuencias que dos
incumprimentos puidesen derivar.

8. Consentir expresamente a inclusién dos datos relevantes deste convenio nos rexistros publicos
que proceda, conforme coa disposicion adicional do Decreto 132/2006, do 27 de xullo, polo que
se regulan os rexistros publicos creados nos artigos 44 e 45 da Lei 7/2005, do 29 de decembro,
dos orzamentos xerais da comunidade autdnoma para o exercicio 2006 e artigo 16 da Lei 9/2007,
do 13 de xufio, de subvencions de Galicia.

9. Prestar a colaboracion e facilitar canta documentacion lle sexa requirida, no exercicio das funcions
de control que lle corresponden & Intervencidén Xeral da Comunidade Auténoma, ao Consello de
Contas e ao Tribunal de Contas, asi como o sometemento as actuacions de supervision e control
previstas na Lei 9/2007, do 13 de xufio, de subvencions de Galicia. asi como as xerais derivadas
da aplicacion da normativa de axudas e subvencions.

10. A alcaldesa do Concello de Melide é a representante legal da asociacion, con poderes suficientes
para cumprir todas as obrigas que como entidade beneficiaria lle corresponden & agrupacion de

concellos, e que actuard como coordinadora, interlocutora, receptora e xustificadora da axuda.

11. Os concellos de Melide e Palas de Rei asumen o compromiso solidario de execucion e de
aplicacion solidaria da subvencion.

Terceira. Obrigas da Vicepresidencia e Conselleria de Presidencia, Administracions
Publicas e Xustiza

1. A Xunta de Galicia, a través da Vicepresidencia e Conselleria de Presidencia, Administracions
Publicas e Xustiza, cooperara na realizacion da actuacion & que se refire a clausula primeira deste
convenio de colaboraciéon, mediante a achega maxima de TRINTA MIL EUROS (30.000,00 €) con
cargo a aplicacion orzamentaria 05.23.141A.461.1 (CP 2013 00770) dos orzamentos xerais da
Comunidade Auténoma para o ano 2019. Esta cantidade representa o 50,00% do orzamento total
do proxecto que constitlie o obxecto deste convenio.

2. No caso de que o gasto realizado tefia un custo inferior ao inicialmente previsto e sempre que isto
non supofa unha realizacion deficiente da totalidade do proxecto, a contia da subvencién
reducirase proporcionalmente, manténdose constante a porcentaxe da axuda respecto ao custo
total do gasto.

Cuarta. Gastos subvencionables

1. Ao abeiro deste convenio poderan financiarse os gastos nos que tivesen incorrido os concellos
como consecuencia da realizacion de actuacions acordes co obxecto do convenio, incluso aqueles
gue se tefan efectuado con anterioridade & sinatura deste, sempre que se trate de gastos
correspondentes ao actual exercicio econdmico.

2. Con caracter xeral, considerarase gasto realizado cando se tefia contabilizado o recofiecemento da
obriga polo 6rgano competente da entidade local, con anterioridade a finalizacion do periodo de
xustificacion determinado na clausula quinta.

3. A brigada dependera xuridicamente dos concellos de Palas de Rei e/ou Melide, que son a entidade
contratante, e en ningun caso o seu persoal terd vinculo laboral nin doutro xénero coa Xunta de
Galicia.

Quinta. Conta xustificativa

1. Para percibir o importe da subvencién e para xustificar a aplicacién dos fondos percibidos, o
Concello de Melide, como representante da agrupacion de concellos, debera acreditar a execucion
do proxecto subvencionado mediante a presentacion da seguinte documentacion:

a. Declaracion responsable asinada electronicamente pola alcaldesa de Melide en que se faga
constar:

— O conxunto de todas as axudas solicitadas ou concedidas, para as mesmas actuacions
solicitadas ao abeiro deste convenio, das distintas administracions publicas competentes
ou outros entes publicos e o compromiso de comunicar de contado cantas axudas solicite
efou obtefia doutras administraciéns publicas ou doutros entes publicos ou privados,
nacionais ou internacionais, a partir da data desta declaracion.

-~ Que o concello non esta incurso en ningunha das prohibicidns establecidas no artigo 10,
nimeros 2 e 3, da Lei 9/2007, do 13 de xufio, de subvencions de Galicia, para obter a
condicién de beneficiario dunha subvencion.

Para os efectos do previsto no artigo 31.7 e concordantes da Lei de subvenciéns de
Galicia, esta declaracién serd documento suficiente para acreditar que a entidade
beneficiaria esta ao dia nas slas obrigas tributarias e fronte & Seguridade Social e que non
ten pendente de pagamento ningunha outra débeda coa Administracion publica da
Comunidade Auténoma e que non é debedora por resolucion de procedemento de
reintegro.

b. Certificacion emitida e asinada electronicamente polo secretario ou pola secretaria do concello
representante, na cal se faga constar:

— 0O acordo de aprobacién polo 6rgano competente do concello representante dos gastos totais
soportados pola entidade beneficiaria imputables ao proxecto subvencionado, no cal conste
gue se cumpriu a finalidade para a cal foi concedida a subvencion, que inclia a relacion de
gastos con identificacion das persoas acredoras, nimero de factura ou documento
equivalente, importe, data de emisidn e data de recofiecemento da obriga.

- Que, segundo informe da intervencién municipal, se tomou razén na contabilidade, en fase de
recofiecemento da obriga, dos gastos correspondentes & execucion do proxecto
subvencionado.

— De ser o caso, que na contratacion do persoal integrante da brigada seguironse os
procedementos establecidos na normativa de aplicacion ao persoal ao servizo das
administracions publicas ou, de ser o caso, con pleno respecto aos principios de igualdade,
mérito e capacidade.

A vista desta documentacion, a Direccion Xeral de Administracion Local, que serd o drgano
tramitador desta subvencidn, expedird certificacion acreditativa do cumprimento polo concello
beneficiario, dentro dos prazos establecidos, dos requisitos esixidos neste convenio para proceder
ao pagamento da subvencion.

2. A Direccién Xeral de Administracion Local podera solicitar calquera outra documentacion necesaria
para a correcta verificacion da subvencion.

3. A data limite para a execucion das actuacions subvencionadas e para presentar a documentacion
xustificativa da subvencion sera o 30 de novembro de 2019.

Sexta. Efectividade dos pagamentos

1. De conformidade co artigo 3.1 do Decreto 193/2011, do 6 de outubro, polo que se regulan
especialidades as entidades locais galegas (DOG nim. 201, do 2 de outubro) e para os efectos do
establecido no artigo 29.2 da Lei 9/2007, do 13 de xufio, de subvencions de Galicia, considerarase
gasto realizado cando se tefna contabilizado o recofiecemento da obriga polo drgano competente
da entidade local.

2. A representacion dos concellos beneficiarios estd obrigada a acreditar documentalmente a
efectividade dos pagamentos dos gastos correspondentes & actuacion subvencionada,
incorporados na relacion indicada na clausula quinta, letra 2.b), no prazo maximo de sesenta dias
naturais contados a partir da data do ingreso na conta bancaria do concello representante do
aboamento da subvencién concedida.

Para o computo do prazo dos sesenta dias naturais, o concello representante presentarda un
certificado da intervencion municipal en que se faga constar a data de ingreso na conta bancaria
do concello do aboamento da subvencion.

3. A efectividade dos pagamentos acreditarase mediante a presentacion dos seguintes documentos:

a) Os gastos de persoal acreditanse mediante a presentacion de néminas, documentos RNT
e RLC da Seguridade Social, e copia do documento Modelo 111. Retencions e ingresos a
conta presentado na Axencia Estatal da Administracién Tributaria.

b) Os pagamentos acreditanse mediante a presentacion da seguinte documentacion:

— O pagamento de néminas mediante xustificante da transferencia bancaria & conta do
perceptor.

— O pagamento das cotas da seguridade social, mediante a presentacion dos recibos de
cargo en conta emitidos pola entidade bancaria a través da cal se realice o
pagamento.

— Documentacion xustificativa do ingreso na Axencia Tributaria das retencions e
ingresos a conta do IRPF, nos supostos en que este sexa subvencionable, e
certificacién emitida pola secretaria municipal na que conste que o importe desa

retencion vai incluida no/s respectivo/s modelo/s 111 ou 190 presentados como
xustificacion do gasto.

4, Os xustificantes bancarios estaran debidamente identificados e selados pola entidade bancaria,
agas que se trate de documentos obtidos mediante banca electrénica. Neste caso, o os
xustificantes bancarios estaran asinados electronicamente pola persoa representante da entidade
beneficiaria.

Sétima. Perda do dereito ao cobramento da subvencion

1. Producirase a perda do dereito dos concellos de Melide e Palas de Rei ao cobramento total ou
parcial da subvencién nos supostos de falta de xustificacion, xustificacion incompleta ou
insuficiente, incumprimento das obrigas impostas a entidade local beneficiaria neste convenio ou
concorrencia dalgunha das causas previstas no artigo 33 da Lei de subvencions de Galicia e
demais lexislacion aplicable.

2. Sen prexuizo de calquera outra causa que derive da normativa aplicable, constitien en todo caso
un incumprimento das obrigas impostas as entidades locais beneficiarias neste convenio as
seguintes:

a) Non acreditar a execucidon do proxecto subvencionado antes da finalizacion do prazo de
xustificacion e/ou non presentar toda a documentacion xustificativa no tempo e na forma
esixibles, de conformidade co previsto na clausula quinta deste convenio.

b) Incumprimento das condiciéns establecidas para a concesion da subvencidon. Sen prexuizo
doutros supostos que o impliquen, considéranse incumprimentos das condicidns establecidas
para a concesion as seguintes:

— Non executar o proxecto que fundamenta a concesion da subvencion, que € o
mantemento dunha brigada de emerxencias (proteccion civil). En todo caso, entenderase
gque non se executou o proxecto completo cando se xustifiquen partidas, conceptos ou
elementos que representen un importe inferior ao 60% sobre o orzamento inicial do
proxecto ou unha modificacion deste debidamente autorizada polo drgano concedente.

— De ser o caso, non acreditar na forma establecida na clausula quinta que na contratacion
do persoal integrante da brigada se seguiron os procedementos establecidos na
normativa de aplicacion ao persoal ao servizo das administracions publicas con pleno
respecto aos principios de igualdade, mérito e capacidade.

— O incumprimento da obriga de acreditar a execucion do proxecto subvencionado antes da
finalizacidén do prazo de xustificacion, nos termos establecidos na clausula quinta.

3. A perda do dereito sera total ou parcial, segundo afecte todas ou algunhas das actuaciéns que
integran o proxecto que fundamenta a resolucion de concesion.

Oitava. Reintegros

Procedera o reintegro parcial ou total da subvencion nos seguintes supostos:

a) Nos casos previstos no artigo 33 da Lei 9/2007, do 13 de xuio, de subvencions de Galicia e
concordantes do Decreto 11/2009 do 8 de xaneiro.

b) No caso de producirse o incumprimento das obrigas do beneficiario da subvencion recollidas
na clausula segunda deste convenio ou calquera outra das sinaladas no artigo 11 da Lei de
subvencions de Galicia e demais lexislacion aplicable, o concello comprométese a reintegrar as
cantidades percibidas, se as houbese, xunto cos xuros de demora que deba aquel, segundo o
procedemento establecido no titulo IT do mesmo texto legal.

c) Procederd o reintegro proporcional se o custo efectivo final do proxecto resulta inferior ao
orzado. O eventual exceso de financiamento publico calcularase tomando como referencia a

proporcion que a achega debe alcanzar respecto do custo total, de conformidade co previsto
na clausula terceira deste convenio.

d) Incumprimento da obriga de xustificar a efectividade dos pagamentos nos termos establecidos
na clausula sexta constitle causa de reintegro das cantidades percibidas xunto cos xuros de
demora correspondentes.

e) Igualmente, de conformidade co disposto no artigo 17.3 da Lei 9/2007, do 13 de xufo,
procedera o reintegro do exceso percibido no suposto de que o importe da axuda, illada ou en
concorrencia con subvencions ou axudas, ingresos ou recursos, supere o custo da actividade
subvencionada.

De resolverse o convenio, a Vicepresidencia e Conselleria de Presidencia, Administracions Publicas e
Xustiza podera esixir o reintegro das cantidades achegadas, de ser o caso.

Novena. Compatibilidade con outras subvencions

1. A achega econdmica prevista no presente instrumento serd compatible con outras subvenciéns,
ingresos ou recursos para a mesma finalidade, procedentes de calquera Administracion ou entes
publicos ou privados, nacionais, da Unidn Europea ou e organismos internacionais.

2. Porén, o importe da subvencion en ningln caso podera ser de tal contia que, illadamente ou en
concorrencia con outras subvencions, axudas, ingresos ou recursos, supere o custo do proxecto
subvencionado.

Décima. Facultades de inspeccion

A Vicepresidencia e Conselleria de Presidencia, Administracions Publicas e Xustiza, a través dos seus
servizos técnicos, resérvase a facultade de realizar as inspeccions e comprobacions que considere
necesarias co fin de asegurar o cumprimento das normas e requisitos cos que se concede esta axuda.

Décimo primeira. Seguimento do convenio

1. Para facilitar o seguimento, cumprimento e a coordinacion do convenio, constituirase unha
comision mixta de seguimento, integrada por duas persoas representantes da Direccion Xeral de
Administracion Local e unha persoa representante de cada un dos concellos.

2. A comision rexerase polo establecido na Lei 40/2015, do 1 de outubro, de réxime xuridico do
sector publico e estara presidida por quen acorden os membros da comision por maioria simple e
actuara como secretaria/o quen se designe da mesma forma.

3. A comisién podera ditar as stas propias normas de funcionamento, debendo reunirse cando asi o
solicite algunha das partes. As suas funcions seran:

- Interpretacion do convenio

— Intervencion previa a resolucion por incumprimento

— Proposta, de ser o caso, de addendas

— Resolver cantas dibidas se lle presenten polos membros integrantes.
— Calquera outras relacionadas co desenvolvemento deste convenio

Décimo segunda. Causas de resolucion

O presente convenio extinguese polo cumprimento das actuacions que constitien o seu obxecto ou
por incorrer en causa de resolucion.
Son causas de resolucién:

a) Por incumprimento total ou parcial dalgunha das estipulacions que o regulan.

b) Polo transcurso do tempo fixado sen que se executen as actuacions obxecto da subvencion ou
sen se ter acordado a sua proérroga.

c) Por acordo unanime de todas as partes asinantes.
d) Por decision xudicial declaratoria da nulidade do convenio
e) Por calquera outra causa prevista nas leis

Décimo terceira. Vixencia do convenio

Sen prexuizo do establecido na clausula cuarta, o presente convenio entrara en vigor o dia da sua
sinatura e estendera a sua vixencia ata o 30 de novembro de 2019.

Décimo cuarta. Natureza do convenio

O presente convenio ten natureza administrativa e as discrepancias que xurdan pola sUa aplicacion
seran resoltas, logo de informe ou proposta da comisién de seguimento, pola Vicepresidencia e
Conselleria de Presidencia, Administracions Publicas e Xustiza, quedando as partes suxeitas a
xurisdicion contencioso-administrativa para a resolucion de calquera conflito que puidese xurdir na sta
aplicacion.

Décimo quinta. Publicidade do convenio

As partes asinantes do convenio manifestan o seu consentimento para que os datos persoais que
constan neste convenio, asi como o resto das especificacions contidas no mesmo, poidan ser
publicados no Portal da Transparencia e Goberno Aberto.

En cumprimento do disposto nos artigos 18 e 20.8 da Lei 38/2003, do 17 de novembro, xeral de
subvencidns, comunicarase a subscricion deste convenio a Base de Datos Nacional de Subvencions,
gue opera como sistema nacional de publicidade de subvencidns.

Décimo sexta. Normativa aplicable

En todo o non previsto expresamente polo presente convenio estarase ao disposto na Lei 9/2007, do
13 de xufio, de subvenciéns de Galicia, no Decreto 11/2009, do 8 de xaneiro, polo que se aproba o
Regulamento da Lei de Subvencions e no Decreto 193/2011, do 6 de outubro, polo que se regulan
especialidades nas subvencidns as entidades locais galegas e demais normativa de aplicacion.

En proba de conformidade co expresado neste convenio, asinase polas partes comparecentes, por
triplicado exemplar e para un so efecto, non lugar e data que se sinalan no encabezamento.

O vicepresidente e conselleiro de
Presidencia, Administracions Publicas O alcalde do Concello de Melide
e Xustiza

O alcalde do Concello de Palas
de Rei

Alfonso Rueda Valenzuela José Manuel Pérez Penas Pablo José Taboada Camoira

Asinado por: TABOADA CAMOIRA, PABLO JOSE
Cargo: ALCALDE (CONCELLO DE PALAS DE REI)

Data e hora: 01/07/2019 11:35:01

Asinado por: PEREZ PENAS, JOSE MANUEL
Cargo: ALCALDE (CONCELLO DE MELIDE)

Data e hora: 01/07/2019 11:01:30

ANEXO ORZAMENTO

BRIGADA DE EMERXENCIAS (PROTECCION CIVL)

Descricion
Salario bruto mensual
% cota patronal SS
Importe mensual SS
Total mensual traballador
Numero traballadores
Total retribucidns mensuais
Periodo de contratacion
Total retribuciéns periodo
Indemnizaciéns fin de contrato
ORZAMENTO TOTAL

Importe
1.087,00
34,70%
377,19
1.464,19
8
11.713,52
5
58.567,60
1.432,40
60.000,00

thCIB

Asinado por: RUEDA VALENZUELA, ALFONSO

Cargo: Vicepresidente e Conselleiro
Data e hora: 01/07/2019 17:37:44

